
КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ
Россия Федерацияса удж кодекслöн 45 да 48 статьяясö вежсьöмъяс пыртöм кузя Коми Республикаса Государственнöй Сöветлöн законодательнöй водзмöстчöм йылысь
Россия Федерацияса Оланподувлöн 104 статья серти, Россия Федерацияын Федеральнöй Собраниелöн Государственнöй Думаса Регламентлöн 103, 104 статтьяяс вылö мыджсьöмöн Коми Республикаса Государственнöй Сöвет шуис:

1. Пыртны Россия Федерацияса Федеральнöй Собраниелöн Государственнöй Думаö законодательнöй водзмöстчöм серти "Россия Федерацияын удж кодекслöн 45 да 48 статьяясö вежсьöмъяс пыртöм йылысь" федеральнöй оланпас бала (содтыссьö).

2. Мöдöдны "Россия Федерацияын удж кодекслöн 45 да 48 статьяясö вежсьöмъяс пыртöм йылысь"  федеральнöй оланпас баласö Россия Федерацияса Правительстволы кывкöртöд вöчöм вылö.

3. Мöдöдны тайö Шуöмсö да "Россия Федерацияын удж кодекслöн 45 да 48 статьяясö вежсьöмъяс пыртöм йылысь" федеральнöй оланпас баласö Россия Федерацияса Федеральнöй Собраниелöн Государственнöй Думаö, Россия Федерацияса Федеральнöй Собраниелöн Федерация Сöветö пырысьяслы – Коми Республикаöс петкöдлысьяс И.В. Васильевлы, Е.Н. Трофимовлы, Россия Федерацияса Федеральнöй Собраниелöн Государственнöй Думаын Коми Республикасянь депутат Ю.А. Спиридоновлы, Россия Федерация субъектъясса государственнöй власьт законодательнöй (бöрйöм) органъяслы.

4. Вöзйыны Россия Федерация субъектъясса государственнöй власьт законодательнöй (бöрйöм) органъяслы ошкыны Коми Республикаса Государственнöй Сöветлысь тайö законодательнöй водзмöстчöмсö. 

5. Индыны Россия Федерацияса Федеральнöй Собраниелöн Государственнöй Думаын тайö федеральнöй оланпас бала видлалігöн Коми Республикаса Государственнöй Сöветöс официальнöй петкöдлысьöн Коми Республикалöн Государственнöй Сöветса Социальнöй политика комитетöн веськöдлысь Ростислав Эрнстович Гольдштейнöс.

6. Тайö Шуöмыс вынсялö сійöс примитан лунсянь.

Коми Республикалöн

Государственнöй Сöветса 

Веськöдлысь                                                                       М.Д. Истиховская

Сыктывкар

2007 вося февраль 21 лун

III-10/27 №

Пыртö 

Коми Республикаса

Государственнöй Сöвет

Бала

Россия Федерацияса удж кодекслöн 45 да 48 статьяясö 

вежсьöмъяс пыртöм йылысь

ФЕДЕРАЛЬНÖЙ ОЛАНПАС
1 статья

Пыртны Россия Федерацияса удж кодексö (Россия Федерацияса законодательство чукöр, 2002, 1 №, 3 ст.; 30 №, 3014, 3033 ст.; 2003, 27 №, 2700 ст.; 2004, 18 №, 1690 ст.; 35 №, 3607 ст.; 2005, 1 №, 27 ст.; 19 №, 1752 ст.; 2006, 27 №, 2878 ст.; 52 №, 5498 ст.; 2007, 1 №, 34 ст.) татшöм вежсьöмъяс:

1) 45 статьяö содтыны татшöм нёльöд юкöн:

"Артмöдчöмъяс, кутшöмъяс лöсялана бюджетъясысь оз мöгмöдсьыны сьöмöн, но найöс примитöмыс государственнöй да муниципальнöй коланлун вылö уджысь да услугаясысь мынтысьöм вылö лöсялана бюджетъяс тшöт весьтö содтас рöскодсö, кырымавсьöны олöмö пöртысь власьт органъяслöн либö меставывса асвеськöдлан органъяслöн быть участвуйтігöн."; 

2) 48 статьяса нёльöд юкöнö содтыны татшöм сёрникузя: "Федеральнöй тшупöдын кырымалöм артмöдчöмъяслöн выныс оз паськав Россия Федерацияса субъектъяслöн государственнöй учреждениеяс, муниципальнöй учреждениеяс да мукöд организация вылö, кутшöмъяс ставнас либö мыйтакö могмöдсьöны сьöмöн Россия Федерацияса субъектъяслöн да муниципальнöй юкöнъяслöн бюджетъясысь сэк,  кор артмöдчöмъяслысь условиеяссö  абу сöгласуйтöма Россия Федерацияса субъектъяслöн государственнöй власьтса лöсялана органъяскöд либö меставывса асвеськöдлан органъяскöд да тайö бюджетъясысь ковмас содтöд рöскод.".
2 статья

Тайö Оланпасыс вынсялö сійöс официальнöя йöзöдан лунсянь.

Россия Федерацияса Президент                                              В.Путин

Москва, Кремль 

ГÖГÖРВОÖДАНА ГИЖÖД
"Россия Федерацияса удж кодекслöн 45 да 48 статьяясö вежсьöмъяс пыртöм йылысь" федеральнöй оланпас бала дорö
Тайö Оланпас баласö колö пыртны сы вöсна, мый Россия Федерацияса удж кодекслöн 45 статьяса положениеясыс оз индыны Россия Федерация субъектъясса государственнöй власьт органъяслысь да меставывса асвеськöдлан органъяслысь участвуйтöмсö отрасльса артмöдчöмъяс кырымалігöн, кöні лöсялана бюджетъясысь сьöмыс оз сетсьы веськыда, но найöс примитöмыс содтас государственнöй либö муниципальнöй коланлун вылö уджъясысь да услугаясысь мынтысьöм вылö лöсялана бюджетъяс тшöт весьтö рöскодсö.
Та кындзи, Россия Федерацияса удж кодекслöн 48 статьяса положениеясыс мунöны паныд:

– Россия Федерацияса удж кодекслöн 24 статьяын урчитöм социальнöй партнёрство принципъяслы:ас вöляысь обязательствояс примитöмлы, примитöм обязательствояслöн збыльлунлы, артмöдчöмъяс вöчöмысь кывкутöмлы;

– Россия Федерацияса бюджетнöй кодекслöн 28 статьяын урчитöм бюджетнöй законодательство принципъяслы: Россия Федерацияса бюджетнöй системалöн тшупöдъяс костын чöжöс да рöскод торйöдöм, бюджетъяслöн асшöрлун.

Бюджетъяслöн асшöрлун принцип индö Россия Федерация субъектъясса государственнöй власьт органъяслысь да меставывса асвеськöдлан органъяслысь право да обязанность ас кежысь балансируйтны лöсялана бюджетъяс да бура вöдитчыны бюджетнöй сьöмöн, а сідзжö ас кежысь нуöдны бюджетнöй процесс (Россия Федерацияса бюджетнöй кодекслöн 31 статья).

Артмöдчöмъяс олöмö пöртöм, мый кырымалöма федеральнöй тшупöдын, региональнöй тшупöдын удждон ыджда индöмыс содтас оз сöмын услугаяслысь донсö (ценаяссö), но и тарифъяссö, кодъясöс колö государствосянь регулируйтны, а сідзжö государственнöй либö муниципальнöй коланлун вылö уджъяслысь асдонсö, мый вылö сьöмыс сетсьö лöсялана бюджетъяс тшöт весьтö.

Тайö оланпас бала примитöм вылö федеральнöй бюджетысь содтöд рöскод оз ковмы.
"Россия Федерацияса удж

кодекслöн 45 да 48 статьяясö
вежсьöмъяс пыртöм йылысь"

федеральнöй оланпас бала дорö
содтöд

"Россия Федерацияса удж кодекслöн 45 да 48 статьяясö вежсьöмъяс пыртöм йылысь" федеральнöй оланпас бала

СЬÖМ ДА ЭКОНОМИКА БОКСЯНЬ ПОДУЛАЛÖМ

Тайö федеральнöй оланпас бала примитöм да олöмö пöртöм вылö федеральнöй бюджетысь, Россия Федерацияса субъектъяслöн бюджетъясысь, меставывса бюджетъясысь, а сідзжö небюджетнöй фондъяслöн бюджетъясысь содтöд рöскод оз ковмы.

Коми Республикалöн

Государственнöй Сöветса

Веськöдлысь                                                                 М.Д. Истиховская

"Россия Федерацияса удж

кодекслöн 45 да 48 статьяясö
вежсьöмъяс пыртöм йылысь"

федеральнöй оланпас бала дорö
содтöд
"Россия Федерацияса удж кодекслöн 45 да 48 статьяясö вежсьöмъяс пыртöм йылысь" федеральнöй оланпас бала примитöмкöд йитöдын вынтöмöн лыддян, дугöдлан, вежан, содтан либö примитан федеральнöй законодательство акт

ЛЫДДЬÖГ
"Россия Федерацияса удж кодекслöн 45 да 48 статьяясö вежсьöмъяс пыртöм йылысь" федеральнöй оланпас бала примитöм вöсна оз ковмы пыртны вежсьöмъяс Россия Федерацияса мукöд нормативнöй правовöй актö.

Коми Республикалöн

Государственнöй Сöветса

Веськöдлысь                                                                       М.Д. Истиховская

исп. Исакова

5 725 пас

